
6 Ἀνακρέοντος συµποσιακά

1

Ἀνακρέων ἰδών µε
ὁ Τήϊος µελῳδός
ὄναρ λέγων προσεῖπεν·
κἀγὼ δραµὼν πρὸς αὐτόν
περιπλάκην φιλήσας. 5

γέρων µὲν ἦν, καλὸς δέ,
καλὸς δὲ καὶ φίλευνος·
τὸ χεῖλος ὦζεν οἴνου·
τρέµοντα δ’ αὐτὸν ἤδη
Ἔρως ἐχειραγώγει. 10

ὁ δ’ ἐξελὼν καρήνου
ἐµοὶ στέφος δίδωσι·
τὸ δ’ ὦζ’ Ἀνακρέοντος.
ἐγὼ δ’ ὁ µωρὸς ἄρας
ἐδησάµην µετώπῳ· 15

καὶ δῆθεν ἄχρι καὶ νῦν
Ἔρωτος οὐ πέπαυµαι.

2

∆ότε µοι λύρην Ὁµήρου
φονίης ἄνευθε χορδῆς·
φέρε µοι κύπελλα θεσµῶν,
φέρε µοι· νόµους κεράσσω,
µεθύων ὅπως χορεύσω, 5

